
ᐱᒋᐊᖅᑎᑕᐅᔪᒪᔪᑦ ᓴᕿᑎᑦᑎᔪᒪᓂᖅ ᓴᐳᓐᓂᐊᖅᑕᐅᓯᒪᕕᒃᓴᒥᒃ: ᑐᕙᐃᔪᐃᑦᑐᖅᒥ 
 

ᐃᖃᓗᓕᕆᔨᕐᔪᐊᒃᑯᑦ ᐊᖏᕈᑎᒃᓴᖅᓯᐅᖅᐳᑦ ᐆᒪᔪᓕᕆᕐᔨᔪᐊᒃᑯᓐᓄᑦ ᓴᕿᑎᑕᐅᔪᓐᓇᕐᓂᖏᓐᓂᒃ 
ᓴᐳᓐᓂᐊᖅᑕᐅᓯᒪᕕᒃᓴᖓᓄᑦ ᑐᕙᐃᔪᐃᑦᑑᑉ ᐊᑐᕐᓗᑎᒃ ᑎᒃᑯᐊᖅᓯᔾᔪᑕᐅᔪᓐᓇᖅᑐᓂᒃ ᑕᕆᐅᕐᒥ 
ᓴᐳᓐᓂᐊᖅᑕᐅᕕᒃᓴᖑᖅᑎᑦᑎᔪᓐᓇᕐᓂᖅ ᒥᓂᔅᑕᖓᓄᑦ ᑎᓕᔭᐅᔾᔪᑎᒥᒃ ᐊᑐᕐᓗᓂ ᑕᕆᐅᕐᓄᑦ ᒪᓕᒐᐃᑦ 
ᐋᕿᒋᐊᖅᑕᐅᓗᑎᒃ (ᑲᓇᑕᒥ ᒪᓕᒐᒃᓴᐅᔪᒥᒃ ᐱᔪᓐᓇᐅᑕᐅᓕᕐᓂᐊᖅᑐᒥᒃ C-55), ᒪᓕᒃᑕᐅᓗᑎᒃ ᑕᐃᒃᑯᐊ 
ᓄᓇᕗᒻᒥ ᓄᓇᑖᕈᑎᑦ ᐊᖏᕈᑎᖏᓐᓂᑦᑐᑦ 9.3.2 (ᐱᖑᖅᑎᑦᑎᔪᓐᓇᕐᓂᖏᑦ 
ᓴᐳᓐᓂᐊᖅᑕᐅᓯᒪᕝᕕᐅᕙᖕᓂᐊᖅᑐᓂᒃ).  

1. ᐱᒋᐊᖅᑎᑕᐅᔪᒪᔪᑦ ᑕᕆᐅᕐᒥ ᓴᐳᓐᓂᐊᕈᑎᒃᓴᐃᑦ ᑕᓪᓕᒪᓄᑦ ᐊᕐᕌᒎᓂᐊᖅᑐᓄᑦ 
ᐃᖃᓗᓕᕆᔨᕐᔪᐊᒃᑯᑦ ᑕᕆᐅᕐᒥᐅᑕᓕᕆᔩᓪᓗ ᐊᒻᒪᓗ ᒥᖑᖅᓯᕐᕕᓕᕆᔨᒃᑯᑦ ᐱᑎᑕᐅᓚᐅᖅᑐᑦ ᑮᓇᐅᔭᓂᒃ 
ᐊᑐᖅᑐᒃᓴᐃᑦ 2017-ᒥ ᐱᖠᕆᖃᑎᖃᕐᓂᖏᓐᓄᑦ ᐃᓄᖕᓂᒃ ᐊᒻᒪᓗ ᐅᐊᖕᓇᖅᐸᓯᖕᒥᐅᑕᓂᒃ ᐃᓚᒋᔭᕙᒃᑐᓂᒃ 
ᐱᓇᓱᐊᕈᑕᐅᓂᕐᒧᑦ ᑕᕆᐅᕐᒥᒃ ᓴᐳᓐᓂᐊᕈᑕᐅᓂᐊᖅᑐᓂᒃ ᐱᓕᕆᐊᒃᓴᓂᒃ ᐱᒋᐊᖅᑎᑕᐅᔪᓂᒃ ᑕᒫᓂ 
ᖁᑦᑎᒃᑐᒥ ᑕᕆᐅᕐᒥ ᐊᕙᑎᖓᓐᓂ. ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᒫᓐᓇᐅᓕᖅᑐᖅ 
ᓴᕿᑎᑦᑎᕙᓪᓕᐊᓇᓱᒃᐳᑦ ᓴᐳᓐᓂᐊᖅᑕᐅᑲᐃᓐᓇᕈᑎᒃᓴᓂᒃ ᑕᐃᕙᓂ ᖁᑦᑎᒃᑐᒥ ᑕᕆᐅᕐᒥ ᐃᑎᔫᓂᖏᓐᓂᒃ, 
ᑕᐃᔭᐅᕙᒃᑐᒥ ᑐᕙᐃᔪᐃᑦᑐᕐᒥ, ᑐᑭᓕᖕᒥᒃ ᓯᑯᐃᔭᕈᓐᓇᖏᓐᓂᕋᐃᓂᕐᒥᒃ ᑕᕆᐅᖓᓂᒃ. ᑕᒪᓐᓇ ᖃᐅᔨᔭᐅᕗᖅ 
ᓄᓇᕐᔪᐊᕐᒥ, ᑲᓇᑕᓕᒫᒥ ᐊᒻᒪᓗ ᐊᕕᒃᑐᖅᓯᒪᓂᖏᓐᓂᓗ ᐱᑕᖃᕐᕕᐅᓂᖅ ᐊᕐᕋᒍᒐᓴᖕᓄᑦ 
ᓯᑯᕕᓂᑐᖄᓗᖕᓂᒃ. ᑐᕙᐃᔪᐃᑦᑐᖅ ᐅᒃᐱᕆᔭᐅᕗᖅ ᐱᒻᒪᕆᐊᓘᓂᖅ ᐱᑕᖃᕐᕕᐅᓲᖑᓂᖓᓄᑦ ᐅᑭᐅᖅᑕᖅᑐᒥ 
ᓯᑰᑉ ᐊᑖᒍᑦ ᓄᔪᒐᖃᓲᖑᔪᓄᑦ ᐊᒻᒪᓗ ᓯᑯᓕᖕᒦᑦᑕᕆᐊᖃᓲᖑᔪᓄᑦ ᐆᒪᔪᕐᓄᑦ (ᓲᕐᓗ ᐆᒃᑑᑎᒋᓗᒍ 
ᕿᓇᓗᒐᐃᑦ, ᑐᒑᓖᑦ ᕿᓚᓗᒐᐃᑦ, ᐊᐃᕖᑦ, ᓇᑦᑏᑦ, ᓇᓄᐃᑦ). ᑕᒪᓐᓇ ᐃᒪᖅ ᐃᓚᒋᔭᐅᕗᖅ ᑲᓇᑕᐅᑉ 
ᖁᑦᑎᒃᑑᓂᖓᓂᒃ ᐱᑕᖃᐃᓐᓇᖁᔭᐅᓂᖏᓐᓄᑦ ᐊᕐᕋᒍᒐᓴᖕᓂᒃ ᓯᖁᑐᖃᓕᐊᓘᓂᖓ ᐊᑯᓂᐅᓂᐊᖅᑐᒧᑦ 
ᐱᒻᒪᕆᐊᓘᓕᕈᓐᓇᖅᑐᖅ ᐃᓂᒃᓴᑐᐊᕆᔭᐅᕋᑕᕈᓐᓇᕐᓂᖓᓄᑦ ᐊᒻᒪᓗ ᓯᑯᑕᓖᖕᒦᑦᑕᕆᐊᖃᖅᑐᓄᑦ ᐆᒪᔪᕐᓄᑦ 
ᐱᕈᖅᑐᓄᓪᓗ, ᐃᓱᒪᒋᓪᓗᒋᑦ ᓯᑯᐃᔭᖅᐸᓪᓕᐊᑐᐃᓐᓇᓕᕐᓂᖓ ᓇᐅᒃᑯᑐᐃᓐᓇᖅ ᐱᔾᔪᑕᐅᓂᕐᒧᑦ 
ᐅᑭᐅᖅᑕᖅᑐᒥ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ.  

ᐱᒋᐊᖅᑎᑕᐅᔪᒪᔪᑦ ᑕᒫᓂ ᑎᒃᑯᐊᖅᑕᐅᖁᓪᓗᒋᑦ ᑕᕆᐅᕐᒥ ᓴᐳᓐᓂᐊᖅᑕᐅᕕᒃᓴᐅᓂᕐᒧᑦ ᐊᑐᕐᓗᑎᒃ ᒥᓂᔅᑕᒧᑦ 
ᑎᓕᔭᐅᔾᔪᑎᓂᒃ ᑕᐃᑰᓇ ᑕᕆᐅᕐᓄᑦ ᒪᓕᒐᑎᒍᑦ, ᑐᑭᓕᐅᕈᑕᐅᓗᓂ 
ᓴᐳᓐᓂᐊᖅᑕᐅᓯᒪᔾᔪᑎᒃᓴᖃᕈᓐᓇᕐᓂᐊᕐᒪᑕ ᑕᓪᓕᒪᓄᑦ ᐊᕐᕋᒍᓄᑦ.  ᑕᒪᓐᓇ ᐱᒋᐊᖅᑎᑕᐅᔪᒪᔪᖅ 
ᓴᐳᓐᓂᐊᕈᑕᐅᑲᐃᓐᓇᕐᓂᐊᖅᑐᖅ ᐊᔪᕐᓇᔾᔮᖏᑦᑐᑦ ᑭᓯᐊᓂ ᑲᓇᑕᒥ ᒪᓕᒐᒃᓴᖅ C-55 ᐊᒻᒪᓗ ᐊᓯᖏᑦ 
ᐃᓚᖏᑦ ᐱᒋᐊᖅᑎᑕᐅᔪᒪᓂᖏᓐᓄᑦ ᐋᕿᒋᐊᕈᑎᒃᓴᐃᑦ ᑕᕆᐅᕐᓄᑦ ᒪᓕᒐᕐᓂ ᒪᓕᒐᓕᐊᕆᔭᐅᒍᑎᒃ ᑲᓇᑕᒥ. 
ᓴᐳᓐᓂᐊᖅᑕᐅᔪᓐᓇᖅᓯᓂᐊᖅᐳᖅ ᐊᑐᕐᓗᑎᒃ ᒥᓂᔅᑕᒧᑦ ᑎᓕᔭᐅᔾᔪᑎᓂᒃ ᐱᔪᓐᓇᐅᑕᐅᓂᐊᕐᒪᑕ ᒥᓂᔅᑕᖓᓄᑦ 
ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᑕᕆᐅᕐᒥᐅᑕᓕᕆᔨᑯᑦ ᐊᒻᒪᓗ ᑲᓇᑕᐅᑉ ᓯᒡᔭᖅᐸᓯᖏᓐᓂ ᓇᐅᑦᑎᖅᑐᐃᔨᒃᑯᑦ 
ᓄᖃᖓᑎᑦᑎᓕᕈᓐᓇᕐᓂᖏᓐᓂᒃ ᐃᓱᒪᖅᓲᑕᐅᔪᓐᓇᕐᓂᖏᓐᓂᒃ ᐃᓄᓕᒫᓄᑦ 
ᐱᓕᕆᕕᐅᖃᑦᑕᖁᓐᓇᕐᓂᖏᓐᓂᒃ, ᑕᓪᓕᒪᓄᑦ ᐊᕐᕌᒍᓄᑦ, ᑕᐃᓐᓇ ᒥᓂᔅᑕᐅᔪᖅ 
ᐊᑐᓕᖁᔭᓕᐅᕆᐊᓚᐅᖏᓂᖓᓂᒃ ᒪᓕᒐᓪᓗᑐᖃᖁᔨᓂᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ ᑎᒃᑯᐊᖅᑕᐅᖁᓪᓗᒍ 
ᑕᒪᓐᓇ ᐅᕝᕙᓗᓐᓃᑦ ᐊᑐᕈᓃᖅᑎᑦᑎᓗᑎ ᑎᓕᓯᔪᓐᓇᐅᑎᒋᓚᐅᖅᑕᒥᓂᒃ. ᖁᐊᖅᑎᑦᑎᓂᖅ ᐃᓂᒋᔭᐅᓲᓂᒃ 



ᐱᓕᕆᐊᓂᒃ ᑐᑭᖃᖅᐳᖅ ᓇᓪᓕᐊᑐᐃᓐᓇᖅ ᐱᓕᕆᓂᐅᓲᖅ ᓴᖅᑭᑕᐅᓯᒪᔪᑦ ᐃᓗᐊᒍᑦ ᐅᒃᑑᑎᒋᔭᐅᔫᑉ 
ᓴᐳᒻᒥᔭᒃᓴᕆᔭᖓᓂ MPA ᑕᖅᑮᑦ 12 ᐃᓗᐊᒍᑦ ᓯᕗᓂᐊᑕ ᑎᒃᑯᐊᖅᑕᐅᓂᕆᔮᑕ (ᐅᕝᕙᓗ ᐊᖏᖅᑕᖅ 
ᐱᓕᕆᔭᐅᔪᓐᓇᓐᓂᕋᖅᑕᖅ) ᑲᔪᓯᔪᓐᓇᖅᑎᑕᐅᒐᔭᖅᑐᑦ ᐃᓗᐊᓂ ᐊᑐᖅᑕᐅᔪᒪᔪᒥᒃ ᓴᐳᒻᒥᔭᖃᕝᕕᖕᒥᒃ MPA. 
ᖄᒃᑲᓐᓂᐊᒍᑦ, ᖃᐅᔨᓴᖅᑏᑦ ᖃᐅᔨᓴᐃᔾᔪᓯᖏᑦ, ᐅᓗᕆᐊᓇᐅᑎᑦ, ᓄᖅᑲᖅᑎᑦᑎᔾᔪᑎᑦ ᐊᒻᒪᓗ ᑐᐊᕕᕐᓇᖅᑐᒃᑯᑦ 
ᐱᓕᕆᐋᑦ, ᐊᒻᒪᓗᑦᑕᐅᖅ ᑕᒪᒃᑯᐊ ᐱᓕᕆᓂᐅᓲᑦ ᑲᒪᒋᔭᐅᔪᑦ ᑲᓇᑕᐅᙱᑦᑐᒧᑦ ᓄᓇᔾᔪᐊᖑᖃᑎᒌᓄᑦ, ᑎᒥᐅᔪᒧᑦ, 
ᐅᒥᐊᔾᔪᐊᕐᒧᑦ ᐅᕝᕙᓗ ᓄᓇᓕᔾᔪᐊᖑᖃᑎᒌᑦ, ᐊᔪᙱᑎᑕᐅᒐᔭᖅᑐᑦ ᐅᒃᑑᑎᒋᔭᒃᑯᑦ ᓴᐳᒻᒥᔭᖃᕝᕕᒃ MPA. ᐃᓄᐃᑦ 
ᐊᖑᓇᓱᒍᓐᓇᕐᓂᕐᒧᑦ ᐱᔪᓐᓇᐅᑎᖏᑦ ᐃᒃᐱᒋᔭᐅᑦᑎᐊᕐᓂᐊᖅᑐᑦ ᑐᕙᐃᔪᐃᑦᑐᕐᒥ, ᒪᓕᒃᑕᐅᔭᕆᐊᖃᕐᓂᖏᓐᓄᑦ 
ᓄᓇᕗᒻᒥ ᓄᓇᑖᕈᑎᓂ ᐊᖏᕈᑏᑦ.  

ᓴᐳᓐᓂᐊᖅᑕᐅᑲᐃᓐᓇᕈᑎᒃᓴᖅ ᐃᑲᔫᑎᖃᕐᓂᐊᖅᑐᑦ ᓴᐳᓐᓂᐊᖅᑕᐅᓂᖏᑦ ᐊᒻᒪᓗ 
ᐱᑕᖃᖅᑎᑕᐅᖏᓐᓇᕋᓱᐊᕐᓂᖏᓄᓪᓗ ᐱᒻᒪᕆᐅᓂᖏᑦ ᐊᔾᔨᒌᖏᑦᑑᑏᑦ ᐆᒪᔪᐃᑦ, ᓇᔪᖃᑦᑕᖅᑕᑐᖃᖏᑦ 
ᐊᓯᔾᔨᖅᑕᐅᑦᑕᐃᓕᒪᓂᖏᓐᓄᑦ ᐊᒻᒪᓗ ᐊᕙᑎᖏᓐᓂᓗ ᐊᕙᑎᒥᐅᑕᐃᓪᓗ ᐱᐅᓯᑐᖃᖏᑦ ᑕᐅᕙᓂ 
ᑲᑎᖅᓱᐃᕕᐅᓂᖏᓐᓂ ᖃᐅᔨᔭᐅᔪᒪᓂᒃ ᐊᒻᒪᓗ ᓈᒪᔪᓂᒃ ᓴᐳᓐᓂᐊᖅᑕᐅᔾᔪᑎᒃᓴᖃᕐᓗᑎᒃ ᐊᑯᓂᐅᓂᐊᖅᑐᒧᑦ 
ᐊᑐᖅᑕᐅᔪᓐᓇᖃᑦᑕᕐᓂᐊᖅᑐᓂᒃ. ᐱᒋᐊᖅᑎᑕᐅᔪᒪᔪᑦ ᑕᕆᐅᕐᒥ ᐃᒪᕐᓂ ᓴᐳᓐᓂᐊᕐᓂᕐᒧᑦ ᒪᓕᒐᐃᑦ 
ᓯᕗᓪᓕᐅᓂᐊᖅᑐᑦ ᐱᕙᓪᓕᐊᔪᓂᒃ ᐱᓕᕆᐊᖑᕙᓪᓕᐊᔪᒪᓂᖏᓐᓄᑦ, ᖃᓄᐃᓕᐅᕈᑎᒃᓴᓂᒍᑕᐅᓗᑎᒃ 
ᐊᑯᓂᐅᓂᐊᖅᑐᒧᑦ ᓴᐳᓐᓂᐊᖅᑕᐅᔪᓐᓇᕐᓂᕐᒧᑦ ᐊᒻᒪᓗ ᓴᐳᓐᓂᐊᕈᑎᒃᓴᐅᓗᑎᒃ ᑐᕙᐃᔪᐃᑦᑐᕐᒧᑦ.  ᒥᓂᔅᑕᒧᑦ 
ᑎᓕᓯᔪᓐᓇᐅᑎᑦ ᐋᕿᐅᒪᓕᕈᑎ, ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᑲᔪᓯᔪᒥᒃ ᐱᓕᕇᓐᓇᕐᓂᐊᖅᑐᑦ ᐱᒻᒪᕆᐅᔪᓂᒃ 
ᐃᓄᐃᓪᓗ ᐊᒻᒪᓗ ᐅᐊᓇᖅᐸᓯᖕᒥᐅᑕᐃᓪᓗ ᒐᕙᒪᖏᔭᖏᓐᓂᒃ ᖃᐅᔨᒋᐊᖅᑕᐅᓂᖏᓐᓂᒃ ᐊᓯᖔᖏᓐᓂᒃ 
ᐊᑐᖅᑕᐅᔪᓐᓇᕐᒥᔪᑦ ᓴᐳᓐᓂᐊᕈᑎᒃᓴᐅᔪᓐᓇᖅᑐᑦ ᐱᒋᐊᖅᑎᑕᐅᔪᒪᓂᖏᓐᓂ ᑕᕆᐅᕐᒥ ᐃᒪᕐᓂ 
ᓴᐳᓐᓂᐊᕐᓂᕐᒧᑦ ᒪᓕᒐᓕᐊᕆᔭᐅᓂᐊᖅᑐᓂ, ᐅᖃᐅᓯᐅᓯᒪᓕᖅᑐᓂ ᑕᐃᑲᓂ ᒫᔾᔨ 2019-ᒥ 
ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑏᖏᓐᓄᑦ, ᐊᑎᓕᐅᖅᑕᐅᓯᒪᔪᓂᒃ ᑲᓇᑕᒧᑦ, ᓄᓇᕗᒻᒧᑦ ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. 

ᐃᓱᒪᒋᓪᓗᒋᑦ ᒫᓐᓇᐅᔪᖅ ᐊᒻᒪᓗ ᐱᒻᒪᕆᐅᓂᖏᑦ ᐱᒻᒪᕆᐅᓕᕈᓐᓇᕐᓂᖏᓪᓗ ᑕᒪᑐᒪ ᐊᔾᔨᐅᖏᑦᑑᑉ 
ᐊᕙᑎᖃᕐᕕᐅᓂᖓᑕ ᐊᒻᒪᓗ ᓱᒃᑲᓕᔪᒥᒃ ᐱᓕᕆᕕᐅᔪᒪᕙᓪᓕᐊᓕᕐᓂᖓᓂᒃ ᑕᕆᐅᕐᒥ ᐃᒪᕐᓂ 
ᐅᑭᐅᖅᑕᖅᑐᒥ, ᐱᑕᖃᕆᐊᖃᒻᒪᕆᓕᖅᑐᑦ ᓴᐳᓐᓂᐊᑕᐅᔭᕆᐊᖃᕐᓂᖏᑦ ᑕᒪᕐᒥᒃ ᐊᒻᒪᓗ 
ᑐᑭᓯᐅᒪᔭᐅᑦᑎᐊᕆᐊᖃᕐᓂᖏᑦ ᐊᕙᑎᖏᓐᓄᑦ ᐊᕙᑎᒥᐅᑕᖏᓄᓪᓗ ᐱᒻᒪᕆᐅᓂᖏᑦ ᑕᒫᓂ 
ᐊᕕᒃᑐᖅᓯᒪᓂᖓᓂ ᐊᓯᒃᑲᓐᓂᖏᓐᓄᑦ ᐸᒡᕕᓴᒃᑕᐅᖃᑦᑕᓯᕆᐊᓚᐅᖏᓂᖏᓐᓂ ᐊᒃᑐᖅᑕᐅᓯᒪᔪᓐᓇᕐᓂᖏᑦ 
ᓯᒪᐅᑉ ᐊᓯᔾᔨᖅᐸᓪᓕᐊᖓᓄᑦ. ᓴᐳᓐᓂᐊᑕᐅᔪᓐᓇᕈᓂ ᑕᒪᓐᓇ ᓇᓗᓇᐃᒃᑯᑕᒻᒪᕆᐅᓂᐊᖅᑐᖅ 
ᐱᒻᒪᕆᐅᓂᖓᓂᒃ ᐊᒻᒪᓗ ᐱᓕᕆᖃᑎᒌᒎᑕᐅᑦᑎᐊᒃᑲᓐᓂᕈᓐᓇᕐᓂᖓᓄᑦ ᖃᐅᔨᓴᖅᑕᐅᖁᓪᓗᒍ ᑕᒪᓐᓇ. 
ᖃᐅᔨᒪᔭᐅᓂᖅᓴᐅᓕᕈᓐᓇᕐᒥᔪᖅ ᐃᒪᖓ ᑲᓇᑕᒥᐅᑕᓄᓪᓗ, ᓯᓚᕐᔪᐊᕐᒥᐅᑕᐅᔪᓄᓪᓗ ᐱᓕᕆᕕᖃᕈᒪᔪᓄᑦ.  

 

2. ᖃᓄᐃᑦᑑᓂᖓ ᑕᒪᓐᓇ ᓯᑯᐊ 

ᓇᓃᓐᓂᖓ 
ᑐᕙᐃᔪᐃᑦᑐᖅ ᐃᓚᖃᖅᑐᖅ ᐃᓚᖏᓂᒃ ᑕᕆᐅᑉ ᐃᒪᖏᓂᒃ ᓵᖓᑕ ᐅᐊᖕᓈᑕ ᐅᐃᔅᒥᐅᑉ ᕿᑭᖅᑕᔾᔪᐋᖓᑕ 
ᐱᒋᐊᖅᑐᖅ ᑎᓂᓐᓂᐊᑕ ᑭᒡᓕᖓᒍᑦ ᐃᓱᖃᖅᖢᓂ ᑕᐅᕗᖓᓕᒫᖅ ᑲᓇᑕᐅᑉ ᑮᓇᐅᔭᓕᐅᕋᓱᕝᕕᖓᑕ ᐃᓂᒋᔮᒍᑦ 



ᑕᕆᐅᖓᑕ (ᑕᑯᔭᒃᓴᖅ 1). ᑕᒪᕐᒥᑲᓴᒃ ᐊᖏᔫᓂᖅᓴᖅ ᑕᒫᓂ ᐃᓂᓕᒃ ᐊᑭᑦᑎᐊᖏᓐᓄ ᒪᕐᕉᒃ ᓄᓇᑖᕈᑎᑎᒍᑦ 
ᐊᖏᕈᑎᖃᕐᕕᐅᓂᖏᓐᓄᑦ, ᑕᐃᒃᑯᓄᖓ ᐃᓄᕕᐊᓗᐃᑦ ᓄᓇᖁᑎᖏᓐᓄᑦ ᐊᒻᒪᓗ ᓄᓇᕗᒻᒥᐅᑦ 
ᓄᓇᑖᕐᕕᒋᓯᒪᔭᖏᓐᓄᑦ. ᑭᓯᐊᓂᓕᑕᐅᖅ, ᑕᐃᑯᐊ ᐱᒋᐊᖅᑎᑕᐅᔪᒪᓂᖏᑦ ᖁᓪᓕᐅᑎᓯᒪᕝᕕᖃᖅᐳᑦ 
ᓄᓇᕗᒻᒥ ᓄᓇᑖᕐᕕᐅᓯᒪᓂᖏᓐᓄᑦ, ᑕᐃᒪᐃᓂᖓᓄᓪᓗ ᓄᓇᕗᒻᒥ ᓄᓇᑖᕈᑎᓂ ᐊᖏᕈᑎᖏᑦ 
ᐃᓗᓕᖃᖅᐳᑦ ᐱᔾᔪᑎᖃᖅᑐᓂᒃ ᓴᕿᑎᑦᑎᖃᑦᑕᕈᓐᓇᕐᓂᕐᒥᒃ ᓴᐳᓐᓂᐊᖅᑕᐅᓯᒪᕝᕕᒃᓴᐅᓂᐊᖅᑐᓂᒃ. ᑕᒪᓐᓇ 
ᑲᓇᖕᓇᖅᐸᓯᐅᓂᖓᓃᑦᑐᖅ ᐃᓂᖃᕐᒪᑦ ᑕᐅᕙᓂ ᓕᓐᑲᓐ Lincoln-ᑕᕆᐅᕋᓗᐊᓂᒃ. ᑲᓇᑕ 
ᑕᕆᐅᖁᑎᖃᕐᓂᕐᒥᓄᑦ ᑭᒡᓕᖃᕐᕕᐅᓂᖏᓐᓂᒃ ᐊᑭᕋᖅᑑᑎᖃᕐᒪᑦ ᓄᓇᓕᖕᓂ Dᐃᐊᓐᒫᒃᒥᒃ ᑕᒪᓐᓇ ᐱᓪᓗᒍ 
ᐊᒻᒪᓗ ᑐᓴᒐᒃᓴᓕᐅᓚᐅᖅᓱᑎᒃ ᓄᕕᐱᕆ 28, 2012-ᖑᑎᓪᓗᒍ ᐊᖏᖃᑎᒌᒍᑎᒃᓴᐅᓂᐊᖅᑐᑦ 
ᓴᕿᑎᑕᐅᓚᐅᕐᓂᖏᓐᓂᒃ ᓕᓐᑲᓐᒥ ᑕᕆᐅᖓᑕ ᑭᒡᓕᖓᓂᒃ ᐱᔾᔪᑎᖃᖅᑐᓂᒃ ᑎᑭᐅᑎᓯᒪᓂᖏᓐᓂᒃ ᐊᒻᒪᓗ 
ᐊᖏᕈᑎᓕᐅᕋᓱᐊᕐᓂᖏᓐᓂᒃ ᑲᔪᓯᔪᒥᒃ. ᐊᖏᕈᑎᐅᓕᐅᕈᓐᓇᕈᑎᒃ, ᑲᓇᑕᒥᓗ ᐊᑯᑭᑦᑐᕐᒥᐅᑕᓂᓗ 
ᓄᓇᕐᔪᐊᕐᒥᐅᓄᑦ ᑭᒡᓕᖃᕐᕕᐅᑎᑕᐅᓂᐊᖅᑐᓂᒃ ᐃᓕᑕᕆᔭᐅᓗᑎᒃ, ᑕᒪᓐᓇ ᐃᓚᒋᔭᖅ ᑭᒡᓕᖃᕐᕕᐅᓂᕐᒧᑦ 
ᐋᕿᒋᐊᖅᑕᐅᔭᕆᐊᖃᕐᓂᐊᖅᑐᒃᓴᐅᕗᖅ.   

 

ᑕᑯᔭᒃᓴᖅ 1. ᓄᓇᙳᐊᖅ ᐅᒃᑑᑎᒋᔭᒧᑦ ᑐᕙᐃᔪᐃᑦᑐᖅ ᑕᕆᐅᖓ ᓴᐳᒻᒥᔭᐅᔪᖅ ᐃᓂᒋᔮᑕ (MPA). 

ᐊᕙᑎᖏᓐᓂ ᐊᕙᑎᒥᐅᑕᕆᔭᖏᓐᓄᓪᓗ ᐱᒻᒪᕆᐅᓂᖏᑦ 
ᐃᓚᖓᑦ ᑐᕙᐃᔪᐃᑦᑑᑉ ᐃᓕᑕᕆᔭᐅᓯᒪᔪᖅ ᐃᖃᓗᓕᕆᔨᕐᔪᐊᒃᑯᓐᓄᑦ ᑕᕆᐅᕐᒥᐅᑕᓕᕆᔨᒃᑯᓐᓄᓪᓗ 
ᐊᕙᑎᖏᓐᓂᒃ ᐊᕙᑎᒥᐅᑕᕆᔭᖏᓐᓂᒡᓗ ᐊᒻᒪᓗ ᐆᒪᔪᖁᑎᖏᓐᓄᓪᓗ ᐱᒻᒪᕆᐅᓂᖃᕐᕕᖏᑦ  2011-ᒥ, 
ᐊᒻᒪᓗ ᓂᕈᐊᖅᑕᐅᓚᐅᖅᓱᑎᒃ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐃᓂᒃᓴᕆᔭᐅᓂᖅ ᑲᓇᑕᓕᒫᒥ ᑕᕆᐅᕐᒥ 
ᓴᐳᓐᓂᐊᖅᑕᐅᓯᒪᕕᒃᓴᐅᓂᕐᒧᑦ (ᑕᑯᑎᑦᑎᔾᔪᑦ 2). ᑕᒪᒃᑯᐊ ᐊᕙᑎᖏᓐᓄᑦ ᐊᕙᑎᒥᐅᑕᖏᓄᓪᓗ 
ᐱᒻᒪᕆᐅᓂᖏᑦ ᐃᓕᑕᕆᔭᐅᓯᒪᔪᑦ ᐃᓕᓐᓂᐊᑯᑖᒃᓯᒪᔪᓄᑦ ᐊᒻᒪᓗ ᐊᕙᑎᓕᕆᔨᐅᕙᒃᑐᓄᑦ ᒐᕙᒪᐅᖏᑦᑐᓄᑦ-



ᑲᑐᔾᔨᖃᑎᒌᖕᓄᑦ, ᓴᐳᓐᓂᐊᖅᑕᐅᓯᒪᖁᔩᓐᓇᕐᒪᑕ ᐱᒻᒪᕆᐅᓂᖃᕐᓄᖓᓄᑦ ᑕᒪᓐᓇ ᐱᔾᔪᑕᐅᓗᓂ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ.  

ᐊᒥᓱᒐᓵᓗᖕᓂᒃ ᓯᑯᑐᖃᐅᓂᖏᑦ ᑕᒪᓂ ᐱᒻᒪᕆᐊᓗᖕᒥᒃ ᓇᔪᒐᕆᔭᐅᕙᖕᒪᑕ ᓯᑯᓕᖕᒦᑦᑕᕆᐊᖃᖅᑐᓄᑦ 
ᐆᒪᔪᓄᑦ, ᓂᕿᓴᒃᓴᖃᕐᕕᐅᓲᖑᓂᖓᓄᑦ, ᓴᐳᓐᓂᐊᖅᑕᐅᓯᒪᕕᐅᓲᖑᓂᖓᓄᑦ, ᓂᕆᔭᒃᓴᖅᓯᐅᕐᕕᐅᓲᖑᓂᖓᓄᑦ 
ᐊᒻᒪᓗ ᐊᒥᓱᕈᖅᐸᓪᓕᐊᕝᕕᐅᕙᖕᓂᖓᓄᑦ ᐊᓯᖏᓐᓂᒡᓗ ᐱᐅᓯᖃᕐᕕᐅᕙᖕᒪᑦ. ᑕᒪᓐᓇ 
ᐱᑕᖃᕐᕕᐅᓲᖑᓂᖓᑦᑕᐅᖅ ᐱᒻᒪᕆᐊᓘᒋᕗᖅ ᓯᑰᑉ ᐊᑖᒍᑦ ᓇᔪᒐᖃᓲᑦ ᑐᖓᕕᐅᕙᖕᓂᖏᓐᓄᑦ 
ᓂᕿᒃᓴᕆᔭᐅᕙᓪᓕᐊᖃᑦᑕᕐᓂᖅ ᐊᒻᒪᓗ ᐊᖏᓂᖅᓴᓂᒃ ᐊᓯᖏᓐᓄᑦ ᐆᒪᔾᔪᑕᐅᕙᒃᓱᑎᒃ, ᑕᒪᐃᓐᓂᑦᑎᐊᖅ 
ᖁᑦᑎᒃᑐᒥ ᐊᕕᒃᑐᖅᓯᒪᓂᐅᔪᒥ. ᑕᐃᒪᐃᓂᖓᓄᑦ, ᐱᒻᒪᕆᐅᔪᒥᒃ ᐊᓯᔾᔨᖅᕋᔭᖅᐸᑦ ᑕᒪᓐᓇ 
ᓱᒃᑯᓗᑕᐅᕙᓪᓕᐊᓕᕈᓐᓇᕐᒪᑕ ᑕᒪᐃᓐᓄᑦ ᑕᕆᐅᕐᒥᐅᑕᐅᕙᒃᑐᓄᑦ ᓇᓂᑐᐃᓐᓇᖅ ᐅᑭᐅᖅᑕᖅᑐᒥ.   

ᐊᕙᑎᖏᓪᓗ ᐊᕙᑎᒥᐅᑕᖏᓪᓗ ᑕᐅᕙᓂ ᑐᕙᐃᔪᐃᑦᑐᕐᒥ ᐊᔾᔨᐅᖏᑦᑐᒻᒪᕆᐅᖕᒥᔪᑦ ᐱᔾᔪᑕᐅᓂᕐᒧᑦ 
ᑐᕙᐃᔪᐃᑦᑑᑉ ᐃᒪᐃᑦ ᑲᐃᕕᑦᑐᒥᒃ ᐃᖏᕐᕋᕕᐅᕙᖕᒪᑦ ᑐᑦᑐᔭᖅᑑᑉ ᑕᕆᐅᕋᓗᐊᓂᒃ, ᐅᑭᐅᖅᑕᖅᑐᒥ 
ᑕᕆᐅᕋᓗᐊᓂᒃ ᐱᒻᒪᕆᐅᔪᓂᒃ ᐃᓚᖃᕐᒪᑕ ᑕᕆᐅᖑᖏᑦᑐᓂᒃ ᐃᒪᕐᓂᒃ ᑲᓇᑕᒥ ᔪᕇᓴᒥᐅᓪᓗ 
ᐅᑭᐅᖅᑕᖅᒧᖓᐅᕙᖕᓂᖏᓐᓄᑦ ᑰᖕᓂᖔᖅᑐᓂᒃ. ᐃᒫᓘᑉ ᐃᖏᕐᕋᓂᖓ ᐱᔾᔪᑕᐅᓗᐊᖅᑐᖅ ᐊᒥᓱᓄᑦ 
ᓯᑯᑐᖃᕈᖅᐸᓪᓕᐊᕕᐅᖃᑕᕐᓂᕐᒧᑦ ᐊᔾᔨᐅᖏᑦᑐᒻᒪᕆᐅᓂᖏᓐᓂᒃ ᐊᕙᑎᖃᕈᑕᐅᓪᓗᑎᒃ ᓯᑯᖏᑦ ᑕᒪᓂ. 
ᑕᒪᓐᓇ ᐱᔾᔪᑕᐅᓂᖓᓄᑦ ᐆᒃᑐᕋᖅᑕᐅᖃᑦᑕᖅᓯᒪᔪᑦ ᐊᑐᖅᑕᐅᓪᓗᑎᒃ ᓇᓚᐅᑖᖅᓯᒪᓕᖅᑐᑦ 
ᐱᑕᖃᐃᓐᓇᕈᓐᓇᕐᓂᖏᑦ ᓯᑯᑐᖃᕈᖅᐸᓪᓕᐊᖏᓐᓇᖅᑐᑦ ᑕᒫᓂ ᐊᑯᓂᐊᓗᒃ ᑐᑭᖃᖅᑐᑦ ᑕᒪᓐᓇ 
ᐱᑕᖃᓕᐊᒻᒪᕆᐊᓘᓕᕈᓐᓇᖅᑐᖅ ᓯᑯᖃᕐᓂᕐᒦᑦᑕᕆᐊᖃᖅᑐᓄᑦ ᐆᒪᔪᓄᑦ, ᐱᖁᖅᑐᓄᑦ 
ᓯᑯᐃᔭᖅᐸᓪᓕᐊᓕᖅᑎᓪᓗᒍ ᓇᓂᑐᐃᓐᓴᖅ ᐱᔾᔪᑕᐅᓗᓂ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ.   

ᖃᐅᔨᒪᔭᐅᑦᑎᐊᖏᑎᓪᓗᒍ ᑕᒪᓐᓇ ᓯᑯᑦ, ᒫᓐᓇᐅᔪᖅ ᐊᕙᑎᖏᓐᓂ ᐊᕙᑎᒥᐅᑕᖏᓂᓗ 
ᖃᐅᔨᕚᓪᓕᕈᑎᒃᓴᐃᑦ ᑲᑎᖅᓱᖅᑕᐅᓯᒪᓕᖅᑐᑦ, ᓇᑭᑐᐃᓐᓇᖅ ᐊᔪᕐᓇᖏᓐᓂᖏᓐᓂᒃ. ᑕᒪᒃᑯᓇᖓᑦ 
ᐊᕙᑎᓕᕆᓂᕐᒧᑦ ᐊᕙᑎᒥᐅᑕᖏᓐᓂᓗ ᑕᑯᒋᐊᕈᑎᑦ ᐊᒻᒪᓗ ᑐᑭᓯᓂᐊᕈᑕᐅᓂᖏᓐᓄᑦ ᐅᓂᒃᑳᓕᐊᑦ 
ᐊᑐᖅᑕᐅᓚᐅᖅᑐᑦ ᑐᑭᓕᐅᕈᑕᐅᓂᕐᒧᑦ ᓴᐳᓐᓂᐊᖅᑕᐅᖁᔭᐅᓂᖏᓐᓄᒃ ᑐᕋᒐᕆᔭᐅᔪᒪᔪᓄᑦ ᓯᑯᒥ 
ᐱᔾᔪᑎᖃᕐᓂᖏᓐᓄᑦ “ᐃᑲᔪᕐᓂᖃᕐᓂᕐᒧᑦ ᓴᐳᓐᓂᐊᖅᑕᐅᓂᖓᓄᑦ, ᑐᑭᓯᐅᒪᔭᐅᓂᖏᓄᓪᓗ ᐱᐅᓯᑐᖃᖅᑎᒍᑦ 
ᐊᔾᔨᒌᖏᑑᑎᐅᕙᒃᑐᑦ, ᐊᒥᓱᕈᖅᐸᓪᓕᐊᕋᐅᔭᖅᐸᖕᒋᑦ ᑕᒫᓂ ᐊᒻᒪᓗ ᐱᐅᔫᓂᖏᑦ ᖁᑦᑎᒃᑐᒥᒃ ᑕᕆᐅᕐᒥ 
ᐊᕙᑎᖏᓪᓗ ᐊᕙᑎᒥᐅᑕᒐᓴᖏᓪᓗ”.  

ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑲᑎᖅᓱᐃᕝᕕᐅᓯᒪᖏᒃᑲᓗᐊᖅᑎᓪᓗᒍ ᑕᒪᓐᓇ ᐱᒋᐊᖅᑎᑕᐅᔪᒪᓂᖓ, 
ᐃᖃᓇᐃᔭᕐᕕᖓᓐᓂ ᓯᕗᓪᓕᖅᐹᖅᓯᐅᑎᓂᒃ ᑐᑭᓯᓂᐊᕈᑎᖃᓚᐅᖅᑐᑦ ᒫᓐᓇᐅᒧᖅ ᐱᑕᖃᕐᓂᖏᓐᓂᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ, ᑕᐃᒃᑯᓴᖓᑦ ᖃᓂᓛᖑᔪᓂᒃ ᓄᓇᓕᖕᓂᒃ. ᐃᓚᖃᓚᐅᖅᑐᑦ ᖃᐅᔨᕕᐅᓂᖏᓐᓂᒃ 
ᓄᓇᕗᒻᒥ ᓯᒡᔭᖅᐸᓯᐅᓂᖏᑦ ᖃᐅᔨᒋᐊᕈᑕᐅᓯᒪᓂᖏᓐᓂᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᖅᓱᐃᕕᐅᓯᒪᓂᖏᓐᓂᒃ ᑕᐃᒃᑯᓄᖓ ᐃᖃᓗᓕᕆᔨᕐᔪᐊᒃᑯᓐᓄᑦ ᑕᕆᐅᕐᒥᐅᑕᓕᕆᔨᓄᓪᓗ ᑕᒫᓂ 2011-ᒥ 
ᐊᑑᑎᖃᕐᓂᐊᖅᑐᓂᒃ ᓴᐳᓐᓂᐊᖅᑕᐅᕝᕕᒃᓴᓄᑦ ᐸᕐᓇᐅᑕᐅᔪᓐᓇᕐᓂᕐᒧᑦ. ᐃᓱᒪᒋᓪᓗᒋᑦ ᑕᒪᓐᓇ ᐱᓗᐊᖅᑐᒥᒃ 
ᐊᑐᖅᑕᐅᒐᔪᐃᓐᓂᖓ ᑕᐃᒪᖓᑦ ᐱᐅᓯᑐᖃᕐᒥᒍᑦ ᐃᓄᐃᑦ, lᓂᕆᐅᓗᐊᓚᐅᖏᓚᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐱᑕᖃᕈᓐᓇᕐᓂᖏᓐᓂᒃ. ᑲᑎᖅᓱᐃᓂᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᓯᕗᓪᓕᐅᑎᑕᐅᓂᐊᖅᑐᑦ ᓯᕗᓂᒃᓴᒥᑦ 
ᐸᕐᓇᐅᑎᒃᓴᐅᓂᕐᒧᑦ.   



ᐃᖃᓗᓕᕆᔨᕐᔪᐊᒃᑯᑦ ᖃᐅᔨᓴᖃᑦᑕᕐᓂᕐᒧᑦ ᐱᓕᕆᕙᒃᐳᑦ ᑕᐃᔭᐅᔪᓂᒃ ᐊᒥᓱᓂᒃ ᐊᔾᔨᒌᖏᑦᑐᑎᐅᒧᓂᒃ 
ᐃᓕᓐᓂᐊᕈᑕᐅᕙᒃᑐᓂᒃ ᐅᑭᐅᖅᑕᖅᑐᒥ ᐱᓕᕿᐊᖑᔪᓂᒃ, ᐃᓚᖏᑦ ᐱᔾᔪᑎᖃᖅᓱᑎᒃ ᑐᕙᐃᔪᐃᑦᑐᕐᒥᒃ. 
ᑕᒪᓐᓇ ᖃᐅᔨᓴᖅᑕᐅᔪᒪᓂᖅ ᑐᕌᖓᕗᖅ ᖃᐅᔨᔭᐅᔪᒪᓂᖏᓐᓂᒃ ᐊᒥᓱᐊᓗᖕᓄᑦ ᐊᕐᕋᒍᓄᑦ 
ᓯᑯᑐᖄᓗᖃᕐᓂᖏᓐᓂᒃ ᑲᓇᑕᐅᑉ ᖁᑦᑎᒃᑑᓂᖓᓂᒃ ᐅᑭᐅᖅᑕᖅᑐᒥ. ᑕᒪᒃᑯᐊ ᐱᓕᕆᐊᖑᓂᖏᑦ 
ᓯᕗᓪᓕᐅᓂᐊᖅᑐᓂᒃ ᐱᑕᖃᕈᑕᐅᓂᐊᖅᑐᑦ ᐊᕙᑎᖏᓐᓄᑦ ᐊᕙᑎᒥᐅᑕᖏᓄᓪᓗ 
ᑐᑭᓯᔭᐅᓂᖅᓴᐅᐅᔪᓐᓇᕐᓂᖏᓐᓂᒃ ᐅᐊᓇᖅᐸᓯᖏᓃᑦᑐᓂᒃ ᑲᓇᑕᒥᐅᑦᑕᐃᑦ ᖁᑦᑎᒃᑐᒥᒃ 
ᕿᑭᖅᑕᖁᑎᒐᓴᖏᓐᓂᒃ, ᖃᐅᔨᒪᔭᐅᕙᓪᓕᐊᔪᓐᓇᕈᑎᒃ ᑐᑭᓯᐅᒪᔭᐅᔪᓐᓇᕐᒪᑕ ᐋᕿᐅᒪᓂᖏᑦ, 
ᖃᓄᐃᓕᖓᓂᖏᑦ ᐊᒻᒪᓗ ᖃᓄᖅ ᑕᕆᐅᕐᒥ ᓯᑯᐊᓗᐃᑦ ᐊᑐᖅᑕᐅᕙᖕᒪᑖ ᐊᕙᑎᒧᑦ ᐊᕙᑎᒥᐅᑕᖏᓄᓪᓗ 
ᐅᑭᐅᖅᑕᖅᑑᑉ ᑕᕆᐅᖑᓂᐊᓗᐊᓂ.   

 

ᑕᑯᑎᑦᑎᔾᔪᑦ 2. ᐃᒪᖑᐊᑦ ᑲᓇᑕᒥ ᑕᕆᐅᖑᓂᕐᒥ ᓴᐳᓐᓂᐊᖅᑕᐅᕕᒃᓴᐅᖁᔭᐃᑦ ᐊᒻᒪᓗ ᐊᕙᑎᖏᓐᓄᑦ 
ᐊᕙᑎᒥᐅᑕᕆᔭᖏᓐᓄᑦ ᐊᒻᒪᓗ ᐆᒪᔪᖁᑎᖏᓐᓄᑦ ᐱᒻᒪᕆᐅᓂᖃᕐᓂᖏᑦ (ᐃᑎᔫᓂᖏᑦ ᐊᕙᑎᖏᓪᓗ 
ᐆᒪᔪᐃᓪᓗ ᐱᒪᕆᐅᓂᖃᕐᕕᖏᑦ) 

ᐃᓄᖁᑎᖏᓐᓄ-ᐃᓅᔾᔪᑎᒃᓴᕆᔭᐅᕙᒃᑐᑦ ᐃᓱᒪᒃᓴᖅᓯᐅᕈᑕᐅᓂᖏᑦ 
ᐃᖃᓗᓕᕆᔨᕐᔪᐊᒃᑯᑦ ᑲᑎᖅᓱᐃᓯᒪᓕᖅᑐᑦ ᐱᔪᓂᒃ ᐃᓄᖁᑎᖏᓐᓄᑦ ᐃᓅᔾᔪᑎᒃᓴᕆᔭᐅᕙᖕᓂᖏᓐᓂᒃ 
ᖃᐅᔨᒪᔾᔪᑎᒃᓴᓂᒃ, ᓴᕿᑎᑦᑎᓂᕐᒧᑦ ᐃᓄᖁᑎᖏᓐᓄᑦ ᐃᓅᔾᔪᑎᒃᓴᕆᔭᐅᕙᒃᑐᓂᒃ ᖃᐅᔨᒪᑎᑦᑎᓂᖅ ᐊᒻᒪᓗ 



ᑐᑭᓯᓂᐊᕈᑕᐅᓂᖏᓐᓄᑦ ᐅᓂᒃᑳᓕᐊᓄᑦ. ᑕᒪᒃᑯᐊ ᐅᓂᒃᑲᓕᐊᑦ ᐅᖃᐅᓯᖃᓗᐊᕐᓂᐊᖅᑐᑦ ᒫᓐᓇᐅᔪᖅ 
ᐱᑕᖃᓕᖅᑐᓂᒃ ᐊᒻᒪᓗ ᓴᕿᑦᑐᓐᓇᕐᓂᐊᕐᒥᔪᓂᒃ ᐃᓄᖁᑎᖏᓐᓄᑦ ᐃᓅᔾᔪᑎᒃᓴᕆᔭᐅᕙᖕᓂᕐᒧᑦ 
ᐱᓕᕆᐊᖑᕙᒃᑐᓂᒃ ᑕᐅᕙᓂ ᐊᒦᓱᕙᖏᑦᑐᓂ.  ᓄᓇᒥᐅᑕᑐᖃᓕᕆᔨᒃᑯᑦ ᑲᓇᑕᒥᑦᑕᐅᖅ ᐅᓂᒃᑳᓕᐅᓚᐅᖅᑐᑦ 
ᑕᐃᔭᐃᔪᓂᒃ “ᖁᑦᑎᒃᑐᒥ ᑕᕆᐅᕐᒥ ᐃᑎᔫᓂᖏᓐᓂᒃ (ᑐᕙᐃᔪᐃᑦᑐᖅ) ᐅᖅᓱᐊᓗᒃᓴᔭᖃᕐᕕᐅᔪᓐᓇᕐᓂᖏᓐᓂᒃ”. 
ᑕᐃᒃᑯᐊ ᐃᓄᖁᑎᖏᓐᓄᑦ ᐃᓅᔾᔪᑎᒃᓴᕆᔭᐅᕙᒃᑐᑦ ᐱᓕᕆᐊᖑᕙᖕᓂᖏᓪᓗ ᐅᓂᒃᑳᓕᐊᑦ ᐊᑐᖅᑕᐅᓚᐅᕐᒥᔪᑦ 
ᐊᑭᖃᕈᓐᓴᕐᓂᖏᓐᓂᒃ-ᐃᑲᔫᑎᒃᓴᖃᕈᓐᓇᕐᓂᖏᓐᓂᓗ ᑐᑭᓕᐅᕈᑕᐅᓂᕐᒧᑦ ᐱᔾᔪᑎᖃᖅᑐᓂᒃ 
ᐱᒋᐊᖅᑎᑕᐅᔪᒪᓂᖓᓂᒃ ᒥᓂᔅᑕᒧᑦ ᑎᓕᔭᐅᔾᔪᑎᑦ ᒪᓕᒐᓪᓗᑐᕐᓂᒃ ᓴᕿᑎᑦᑎᓂᖅ.   

ᒫᓐᓇᐅᔪᖅ ᐊᒥᓱᖏᓪᓚᑦ ᑕᕆᐅᕐᒥ ᐱᓕᕆᕕᐅᕙᖕᓂᖏᑦ ᑕᐅᕙᓂ, ᐃᓗᐊᖅᑐᒥᒃ ᐅᖓᓯᖕᓂᖓᓄᓪᓗ 
ᑎᑭᑕᐅᓴᐃᖏᓐᓂᖓᓄᓪᓗ. ᑕᒪᓐᓇ ᐃᒪᖅ ᐅᖓᓯᖕᒪᑦ ᓄᓇᓕᖕᓄᑦ ᐊᒻᒪᓗ ᑕᒪᐃᓐᓂᑲᓴᒡᓗ 
ᓯᑯᓯᒪᐃᓐᓇᓲᖑᓪᓗᓂ ᐊᕐᕋᒍᓕᒫᖅ. ᑕᒪᒃᑭᖅᑐᓂᒃ ᓯᑯᐃᓐᓇᐅᕙᖕᓂᖓ ᑕᒫᓂ ᐱᓗᐊᖅᑐᖅ 
ᐃᖏᕐᕋᕕᐅᔪᓐᓇᖃᑦᑕᕐᓂᖓᓄᑦ. ᐅᑭᐅᖅᑕᖅᑐᒥ ᓯᓚ ᐊᓯᔾᔨᖅᐸᓪᓕᐊᔪᒻᒪᕆᐊᓘᖕᒥᒃ ᕿᓚᒥᐊᓗᒃ 
ᓱᒃᑲᓕᔪᐊᓗᖕᒥᒃ ᓯᑯᐃᔭᖅᐸᓪᓕᐊᔪᒻᒪᕆᐊᓘᓪᓗᓂᓗ ᐊᒻᒪᓗ ᐱᓗᐊᖅᑐᒥᒃ, ᐊᕐᕋᒍᒐᓴᖕᓄᑦ 
ᓯᑯᕕᓂᑐᖄᓗᓂᖏᓐᓂᒃ. ᑕᒪᒃᑯᐊ ᐊᓯᔾᔨᖅᐸᓪᓕᐊᔪᑦ ᓴᕿᑎᑦᑎᕙᓪᓕᐊᓕᖅᑐᑦ 
ᐱᕚᓪᓕᕈᑕᐅᔪᓐᓇᕋᓱᒋᔭᐅᔪᓂᒃ ᐊᒻᒪᓗ. ᐊᒃᓱᕈᕐᓇᕈᑕᐅᕙᖕᓂᐊᖅᑐᓂᒃ ᐅᑭᐅᖅᑕᖅᑐᒥᐅᑕᓄᑦ. ᓲᕐᓗ 
ᐆᒃᑑᑎᒋᓗᒍ, ᐅᖂᓇᖅᓯᕙᓪᓕᐊᓂᖏᑦ ᐱᔾᔪᑕᐅᔪᓐᓇᖅᑐᖅ ᐊᑯᓂᐅᓂᖅᓴᖅ ᐅᒥᐊᕐᔪᐊᑕᐅᖃᑦᑕᕈᓐᓇᕐᓂᖅ, 
ᓴᕿᑎᑦᑎᓗᑎᒡᓗ ᓄᑖᓂᒃ ᐅᒥᐊᕐᔪᐊᒃᑰᕐᕕᐅᔪᓐᓇᖅᑐᓂᒃ, ᑕᐃᒃᑯᐊᓗ ᐱᓕᕆᕕᐅᔪᒪᓕᕐᓂᐊᖅᓱᑎᒃ 
ᐅᔭᕋᖕᓂᐊᕈᒪᔪᓄᑦ ᐊᒻᒪᓗ, ᐅᖅᓱᐊᓗᒃᓯᐅᕐᕕᐅᓂᖅ ᐊᒻᒪᓗ ᒐᓴᓕᒃᓯᓴᖅᓯᐅᕐᕕᐅᓂᒃ ᐱᔪᒪᔪᓂᒃ, 
ᑮᓇᐅᔭᓕᐅᕈᑎᒃᓴᓂᒃ ᐃᖃᓗᒃᓯᐅᕐᕕᐅᔪᒪᓂᖅ, ᖃᐅᔨᓴᕐᕕᐅᔪᒪᓂᖅ ᐊᒻᒪᓗ  ᐳᓚᕋᑦᑐᓕᕿᓂᕐᒥᒃ 
ᓇᓂᑐᐃᓐᓇᖅ ᐅᑭᐅᖅᑕᖅᑐᒥ. ᐊᑐᖅᑕᐅᓂᖅᓴᐅᔪᓐᓇᖅᓯᒍᑎᒃ ᑕᒪᒃᑯᐊ ᐱᓕᕆᐊᖑᓕᕋᔭᖅᐸᑕ 
ᐅᓗᕆᐊᓇᕐᓂᐊᖅᑕᖅᑐᑦ ᐆᒪᔪᖃᕐᕕᖏᓐᓄᑦ, ᐊᔾᔨᒌᖏᑑᑎᐅᔪᓂᒃ ᐆᒪᔪᖃᕐᕕᐅᓂᖏᓐᓄᑦ ᐊᒻᒪᓗ ᐊᕙᑎᖏᑦ 
ᐊᕙᑎᒥᐅᑕᐃᓪᓗ ᐱᑕᖃᓲᖑᓂᖏᓐᓂᒃ ᑐᕙᐃᔪᐃᑦᑐᕐᒥ. 

3. ᑐᑭᓯᓂᐊᕐᕕᐅᓯᒪᔪᑦ ᐃᓚᐅᑎᑦᑎᓂᖅ ᐊᒻᒪᓗ ᐱᓕᖃᑎᒌᖕᓂᖅ 
ᐋᒐᓯ 2018-ᒥ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐅᖃᐅᓯᖃᓚᐅᖅᐳᑦ ᐃᓚᔭᐅᖁᔨᓂᖅ ᑕᒪᑐᒥᖓ 
ᑕᕆᐅᕐᒥᒃ ᑐᕙᐃᔪᐃᑦᑐᕐᒥᒃ, ᑕᐃᒃᑯᓄᖓ ᐅᐊᖕᓇᖅᐸᓯᐅᓂᖓᓂ ᐅᑭᐅᖅᑕᖅᑑᓂᖅᐹᖑᓂᖓᓂᒃ 
ᑕᕆᐅᕌᓗᐊᓂ ᐊᒻᒪᓗ ᐊᑭᐊᓃᑦᑐᓂᒃ ᐊᐅᓱᐃᑦᑑᑉ ᕿᑭᖅᑕᖓᓂ, ᐃᓚᒋᔭᐅᓪᓗᑎᒃ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᓄᑦ ᑕᒪᓐᓇ ᑕᓪᓗᕈᑎᐅᑉ ᐃᒪᖓ 
ᓴᐳᓐᓂᐊᖅᑕᐅᓯᒪᕕᒃᓴᓐᖑᑎᖅᑕᐅᓂᐊᖅᐸᑦ. ᒥᕐᖑᐃᖅᓯᕐᕕᓕᕆᔨᒃᑯᑦ ᑕᐃᒃᑯᐊᓗ ᐃᖃᓗᓕᕆᔨᕐᔪᐊᒃᑯᑦ 
ᐊᒻᒪᓗ ᐊᐅᓪᓛᕈᑎᓕᕆᔨᒃᑯᓐᓄ ᑲᓇᑕᒥ ᐃᓚᒋᔭᐅᕗᑦ ᐊᖏᖃᑎᒌᒐᓱᐊᕈᑕᐅᓂᖏᓐᓄᑦ ᑕᐃᒃᑯᐊ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᓂᒃ. ᑭᐅᓪᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐱᒋᐊᖅᑎᑕᐅᔪᒪᔭᖏᓐᓄᑦ, ᑭᒡᒐᖅᑐᐃᔨᖏᑦ ᑖᒃᑯᓇᓐᖓᑦ ᒥᕐᖑᐃᖅᓯᕐᕕᓕᕆᔨᒃᑯᑦ 
ᐊᒻᒪᓗ ᐃᖃᓗᓕᕆᔨᕐᔪᐊᒃᑯᑦ, ᐃᑲᔪᖅᓱᖅᑕᐅᓗᑎ ᐊᐅᓪᓛᕈᑎᒃᓴᓕᕆᔨᒃᑯᓐᓄᑦ ᑲᓇᑕᒥ, ᐊᒻᒪᓗ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᖏᕈᑎᓕᐅᓚᐅᖅᑐᑦ ᑕᐃᔭᐅᔪᓂᒃ ᐊᖏᕈᑎᒃᓴᓄᑦ ᑐᖓᕕᒃᓴᓂᒃ ᐱᓪᓗᒋᑦ 
ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᑦ, ᐱᓂᐊᕐᓂᖃᕈᑎᒋᓕᖅᑕᖏᓐᓂᒃ 
ᐃᓚᒋᔭᐅᔪᑦ, ᐱᓕᕆᖃᑎᒌᒋᐊᖃᕐᓂᖏᓐᓂᒃ ᐃᓚᖃᕐᓗᑎᒃ ᑕᐃᒃᑯᓂᖓ ᓄᓇᕗᑦ ᒐᕙᒪᐃᑦ 
ᓯᕗᕙᕆᐊᖅᑎᑦᑎᓂᕐᒧᑦ ᓴᐳᓐᓂᐊᖅᑕᐅᕕᒃᓴᖓᓂᒃ ᑐᕙᐃᔪᐃᑦᑑᑉ, ᐃᓱᒪᒃᓴᖅᓯᐅᕈᑕᐅᓗᑎᒡᓗ 
ᓴᐳᓐᓂᐊᖅᑕᐅᑲᐃᓐᓇᕈᑎᒃᓴᖅ ᐱᒋᐊᖅᑎᑕᐅᔪᒪᔪᑦ ᐋᕿᒋᐊᖅᑕᐅᓗᑎᒃ ᑕᕆᐅᕐᓄᑦ ᒪᓕᒐᐃᑦ.  



ᒪᓕᒃᑕᐅᓪᓗᑎᒃ ᐊᖏᕈᑎᒃᓴᓄᑦ ᑐᖓᕕᒃᓴᐃᑦ ᐊᑎᓕᐅᖅᑕᐅᓚᐅᖅᑐᑦ ᐄᐳ 2019-ᒥ, ᒥᕐᖑᐃᖅᓯᕐᕕᓕᕆᔨᒃᑯᑦ 
ᐊᒻᒪᓗ ᐃᖃᓗᓕᕆᔨᕐᔪᐊᒃᑯᑦ (ᑭᒡᒐᑐᐃᓪᓗᑎᒃ ᑲᓇᑕᒥᒃ), ᓄᓇᕗᑦ ᒐᕙᒪᖏᓐᓄᑦ, ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐊᑎᓕᐅᓚᐅᖅᑐᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑎᓂᒃ, ᐅᓂᒃᑳᑦᓯᒪᑦᑎᐊᖅᑐᓂᒃ 
ᐱᐅᓯᕆᔭᐅᓂᐊᖅᑐᓂᒃ ᐊᑐᖅᑕᐅᔪᒃᓴᓂᒃ ᐃᓱᒪᒃᓴᖅᓯᐅᕈᑕᐅᓂᕐᒧᑦ ᐊᕙᑎᒥᐅᑕᐃᑦ ᑎᒃᑯᐊᖅᑕᐅᓯᒪᓂᖏᑦ 
ᑐᕙᐃᔪᐃᑦᑐᕐᒥ. ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑏᑦ ᓴᕿᑎᑦᑎᓗᑕᐅᓂᐊᖅᐳᑦ ᓇᓗᓇᐃᔭᐃᔨᓂᒃ 
ᑲᑎᒪᔨᕋᓛᓂᒃ ᑭᒡᒐᖅᑐᐃᔨᖃᕐᓂᐊᖅᑐᓂᒃ ᑲᓇᑕᒥᒃ, ᓄᓇᕗᑦ ᒐᕙᒪᖏᓐᓂᒃ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓂᒃ ᓇᓗᓇᐃᔭᐅᓂᕐᒧᑦ ᐊᔪᕐᓇᖏᓐᓂᖏᓐᓂᒃ ᑕᕆᐅᕐᒥᒃ ᓴᐳᓐᓂᐊᕈᑕᐅᓂᐊᖅᑐᓂᒃ 
ᑐᕙᐃᔪᐃᑦᑐᕐᒥᒃ. 

ᐅᓪᓗᒥᒧᑦ ᑎᑭᓪᓗᒍ, ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᖃᐅᔨᒪᔾᔪᑎᒃᓴᓂᒃᓯᒪᓕᖅᑐᑦ 
ᑕᒪᒃᑯᓄᖓ ᐊᒻᒪᓗ ᑐᓴᖅᑎᑕᐅᔪᓪᓗᑎᒃ, ᐊᒥᓱᓂᒃ ᐃᓚᐅᖃᑕᐅᔭᕆᐊᖃᖅᑐᓂᒃ ᐊᒻᒪᓗ 
ᐱᓕᕆᖃᑎᒋᕙᒃᑕᖏᓐᓂᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᕗᑦ ᒐᕙᒪᐃᑦ, ᓄᓇᕗᑦ 
ᑐᓐᖓᕕᒃᑯᑦ, ᐃᓄᕕᐊᓗᐃᑦ ᓄᓇᖁᑎᖏᓐᓄᑦ ᑯᐊᐳᕇᓴᖏᓐᓂᒃ, ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ 
ᑲᑎᒪᔨᕐᔪᐊᖏᓐᓂᒃ, ᐃᖃᓗᓕᕆᓂᕐᒧᑦ ᐊᐅᓚᑦᑎᔨᐅᑕᐅᔪᑦ ᑲᑎᒪᔨᕐᔪᐊᖏᑦ, ᓄᓇᑦᓯᐊᑉ ᒐᕙᒪᖏᑦ ᐊᒻᒪᓗ 
ᔪᑳᓐᒥᐅᑦ ᒐᕙᒪᑯᖏᑦ ᑕᒪᒃᑯᓂᖓ ᐱᒋᐊᖅᑎᑕᐅᔪᒪᔪᓂᒃ ᐱᕙᓪᓕᐊᔪᓂᒃ ᐱᓕᕆᐊᖑᕙᓪᓕᐊᔪᒪᔪᓂᒃ 
ᑕᕆᐅᕐᒥᒃ ᓴᐳᓐᓂᐊᕈᑕᐅᑲᐃᓐᓇᕈᓐᓇᕐᓂᐊᖅᑐᓂᒃ ᑕᐅᕙᓂ ᑐᕙᐃᔪᐃᑦᑐᕐᒥ ᐱᕕᒃᓴᖃᕈᓐᓇᕐᓂᐊᕐᒪᑕ 
ᑲᑎᖅᓱᐃᔪᓐᓇᕐᓂᖏᓐᓂᒃ ᐊᒃᑐᖅᑕᐅᓯᒪᖏᓂᖏᓐᓂᒃ ᓱᓕ ᖃᐅᔨᓴᖅᑕᐅᔪᓂᒃ 
ᖃᐅᔨᒪᔾᔪᑎᒃᓴᕆᔭᐅᓂᐊᖅᑐᓂᒃ ᐊᒻᒪᓗ ᐅᖃᖃᑎᒌᓐᓇᕈᓐᓇᕐᓂᖏᓐᓄᑦ ᐊᐅᓚᑦᑎᔨᐅᖃᑕᐅᓂᕐᒧᑦ 
ᐃᓚᒌᒃᑐᓄᑦ ᐊᒻᒪᓗ ᐃᓚᒋᔭᐅᖃᑦᑕᕆᐊᖃᖅᑐᓄᑦ, ᐱᔾᔪᑎᖃᕐᓂᖏᓐᓂᒃ ᐊᑯᓂᐅᓂᐊᖅᑐᒧᑦ 
ᓴᐳᓐᓂᐊᖅᑕᐅᔾᔪᑎᒃᓴᓄᑦ ᐊᑐᖅᑕᐅᔪᓐᓇᖅᑐᓂᒃ. ᐊᑐᖅᑕᐅᓂᖏᑦ ᕿᓚᒥᐅᓂᖅᓴᖅ 
ᓴᐳᓐᓂᐊᖅᑕᐃᑲᐃᓐᓇᕈᑎᒃᓴᐃᑦ ᑐᖓᕕᖃᕐᓂᐊᖅᑐᑦ ᐊᑐᓕᖁᔭᓕᐊᕆᓂᐊᖅᑕᖏᓐᓂᒃ ᓇᓗᓇᐃᔭᐃᔩᑦ 
ᑲᑎᒪᔨᕋᓛᑦ ᐊᒻᒪᓗ ᐃᑲᔪᖅᓱᖅᑕᐅᓗᑎᒃ ᐃᓚᒋᔭᐅᔪᓄᑦ ᑐᑭᓯᐅᒪᖃᑦᑕᐅᑎᓂᕐᒧᑦ ᐊᖏᕈᑏᑎᒍᑦ. 

ᐃᓚᐅᓕᓵᓚᐅᖅᑐᑦ ᓄᓇᓖᑦ ᖃᓂᓐᓂᖅᐹᖑᔪᑦ ᑕᐅᕗᖓ ᑐᕙᐃᔪᐃᑦᑐᕐᒧᑦ ᐱᒋᐊᓚᐅᖅᑐᑦ ᑕᒫᓂ ᐄᐳ 
2018-ᒥ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᓕᖕᓄᖓᐅᓚᐅᖅᑐᑦ (ᑕᒫᓂ ᓄᕕᐱᕆ, ᑎᓯᐱᕆ 2018) 
ᓄᑖᓂᒃ ᑐᓴᒐᒃᓴᓂᒍᒪᓪᓗᒋᑦ ᑕᓪᓕᒪᐅᔪᑦ ᐊᑭᐊᓃᑦᑐᓄᑦ ᑐᕙᐃᔪᐃᑦᑐᕐᒧᑦ ᓄᓇᓖᑦ ᐱᔾᔪᑎᖃᖅᑐᓂᒃ 
ᐊᖏᕈᑎᓂᒃ ᑐᖓᕕᐅᔪᓂᒃ ᖁᓛᓂ ᐅᖃᐅᓯᐅᓯᒪᔪᓂᒃ. ᓄᓇᓖᑦ ᐃᑲᔪᖅᓱᐃᓚᐅᖅᑐᑦ ᑐᖓᕕᒃᓴᐅᓂᖏᓐᓂᒃ 
ᓴᐳᓐᓂᐊᖅᑕᐅᓕᕈᓐᓇᕐᓂᖓᓄᑦ ᑐᕙᐃᔪᐃᑦᑐᖅ, ᐅᖃᐅᓯᖃᐃᓐᓇᓚᐅᖅᑐᑦ ᐃᓄᐃᑦ ᓄᓇᓕᖕᓂ 
ᐱᒻᒪᕆᐅᓂᖏᓐᓂᒃ ᐃᓄᐃᑦ ᐃᓚᐅᔭᕆᐊᖃᕐᓂᖏᑦ ᖃᐅᔨᓴᕐᕕᓂᖓᓂ ᑕᒪᓐᓇ. ᒫᓐᓇᓴᕐᓕ, (ᕕᕗᐊᕆ 25-
28, 2019), ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᒥᕐᖑᐃᖅᓯᕐᕕᓕᕆᔨᒃᑯᑦ ᐃᓚᐅᓚᐅᕆᕗᑦ ᐊᖑᓇᓱᒃᑏᑦ 
ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᓖᑦ ᐃᒃᐱᐊᕐᔪᖕᒥ, ᖃᐅᓱᐃᑦᑐᕐᒥ ᐊᒻᒪᓗ ᐊᐅᓱᐃᑦᑐᕐᒥ 
ᐅᖃᐅᓯᐅᓂᖏᓐᓄᑦ ᓴᐳᓐᓂᐊᕈᑎᒃᓴᐃᑦ ᐊᒻᒪᓗ ᑲᔪᓯᔪᒥᒃ ᖃᐅᔨᓴᖅᑕᐅᓂᕐᒧᑦ ᐱᒋᐊᖅᑎᑕᐅᓯᒪᔪᑦ 
ᑐᕙᐃᔪᐃᑦᑐᕐᒥ. ᑭᒡᒐᖅᑐᐃᔨᖏᑦ ᑕᒪᐃᓐᓂᒃ ᑖᒃᑯᓇᖓᑦ ᓄᓇᕗᑦ ᒐᕙᒪᐃᑦ ᐊᒻᒪᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐃᓚᐅᕙᓚᐅᖅᑐᑦ ᑲᑎᒪᓂᖏᓐᓂᒃ. ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑎᓪᓗ ᑲᑐᔾᔨᖃᑎᒌᖏᑦ 
ᐊᒻᒪᓗ ᓄᓇᓖ ᑕᒪᐃᓐᓂᒃ ᐱᖓᓱᓂᒃ ᑖᒃᑯᓇᖓᑦ ᐃᑲᔪᖅᓱᐃᓚᐅᕐᒥᔪᑦ ᑕᒪᐃᓐᓂᒃ 
ᐊᑐᖅᑕᐅᑲᐃᓐᓇᕐᓂᐊᖅᑐᓂᒃ ᐊᒻᒪᓗ ᐊᑯᓂᐅᓂᐊᖅᑐᒧᑦ ᓴᐳᓐᓂᐊᕈᑎᒃᓴᐅᓂᐊᖅᑐᓂᒃ ᑐᕙᐃᔪᐃᑦᑐᕐᒥᒃ, 
ᐊᒻᒪᓗ ᑲᑎᖅᓱᖅᑕᐅᓂᖏᓐᓂᒃ ᖃᐅᔨᓴᖅᑕᐅᓯᒪᔪᓂᒃ ᖃᐅᔨᒪᔾᔪᑎᒃᓴᐃᑦ ᑐᑭᓯᐅᒪᔭᐅᑦᑎᐊᕆᐊᖃᕐᓂᖓᓄᑦ 
ᑕᐅᕙᓂ ᑐᕙᐃᔪᐃᑦᑑᓂᖅ. ᓄᓇᓕᖕᓄᑦ ᐃᓱᒪᓘᑕᐅᓂᖏᑦ ᑐᕙᐃᔪᐃᑦᑐᕐᒥᒃ ᐃᓚᖃᓚᐅᕐᒥᔪᑦ 



ᓈᒻᒪᒋᐊᖃᕐᓂᖏᓐᓂᒃ ᒪᓕᒐᓪᓗᑐᐃᑦ ᐱᔾᔪᑎᖃᖅᑐᑦ ᒥᑭᔫᑎᐅᓂᖅᓴᓂᒃ ᐊᒻᒪᓗ ᐊᖏᔫᑎᐅᓂᖅᓴᓂᒃ 
ᐅᒥᐊᕐᔪᐊᕐᓂᒃ ᐊᒃᑐᖅᑕᐅᑦᑕᐃᓕᒪᔭᕆᐊᖃᕐᓂᖏᓐᓄᑦ ᓯᑯᐃᑦ, ᑕᕆᐅᕐᒥᐅᑕᐃᑦ ᐆᒪᔪᖏᑦ ᐊᓯᖏᓪᓗ 
ᐆᒪᕙᖕᒥᔪᑦ ᐱᕈᖅᐸᒃᑐᓪᓗ ᑕᒪᒃᑯᐊ ᐱᓕᕆᕕᐅᓕᕋᔭᕋᑎᒃ ᓲᕐᓗ ᑕᒪᒃᑯᓄᖓ ᐅᖅᓱᐊᓗᒃᓴᖅᓯᐅᖅᑎᓄᓪᓗ 
ᒐᓴᓖᒃᓴᖅᓯᐅᖅᑎᓄᓪᓗ ᐊᒻᒪᓗ ᖃᐅᔨᓴᖅᑎᐅᕙᒃᑐᓄᓪᓗ. 

ᐃᓚᒌᓕᖅᓯᒪᔪᑦ ᑖᒃᑯᐊ ᐱᓂᐊᕐᓂᖃᖅᐳᑦ ᐱᔭᕇᖅᑕᐅᖁᔨᓂᖅ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ 
ᐃᑲᔫᓯᐊᖅᑖᕈᑎᒃᓴᓂᒃ ᐊᖏᕈᑎᓂᒃ ᑕᐅᕗᖓ ᑕᓪᓗᕈᑎᐅᑉ ᐃᒪᖓᓂᒃ ᓴᐳᓐᓂᐊᖅᑕᐅᓯᒪᕕᒃᓴᖓᓄᑦ ᑕᒪᓂ 
ᔫᓐ 2019-ᒥ. ᑕᒪᓐᓇ ᑎᑎᖃᖅ ᐃᓄᓕᒪᓄᑦ ᐊᑐᐃᓐᓇᐅᓕᕐᓂᐊᖅᑐᖅ ᐊᑎᓕᐅᖅᑕᐅᓚᐅᕐᓗᓂ ᑕᒪᐃᓐᓄᑦ. 
ᐊᓯᒃᑲᓐᓂᖏᓐᓂᒃᑕᐅᖅ ᖃᐅᔨᒋᐊᕈᓐᓇᖅᑐᓯ ᑕᐃᑲᖓᑦ ‘ᑐᑭᓯᓂᐊᕈᑕᐅᓂᕐᒧᑦ ᐃᓚᐅᑎᑦᑎᓂᕐᒧᓪᓗ 
ᓇᐃᓈᖅᑕᐅᓯᒪᔪᑦ ᐅᓂᒃᑳᓕᐊᓂᒃ. 

 

4. ᑕᒪᐃᓐᓂᒃ ᖃᖓᐅᓕᖅᐸᑦ ᐱᓕᕆᐊᖑᕙᓪᓕᐊᓂᐊᖅᑐᑦ 
 

ᐱᒋᐊᖅᑎᑕᐅᔪᒪᓂᖏᑦ ᑲᔪᓯᔪᓐᓇᕐᓂᐊᖅᑐᑦ ᑭᓯᐊᓂ ᐊᑐᕐᓗᑎᒃ ᒥᓂᔅᑕᒧᑦ ᑎᓕᔭᐅᔾᔪᑎᓂᒃ, ᑕᐃᑯᐊ 
ᐊᑐᕐᓗᒋᑦ ᑕᕆᐅᕐᓄᑦ ᒪᓕᒐᐃᑦ ᐱᔾᔪᑕᐅᔪᓐᓇᕐᓂᐊᕐᒪᑕ ᐃᓱᒪᖅᓲᑕᐅᔪᓐᓇᐃᓕᓂᐊᖅᑐᑦ 
ᐱᓕᕆᕕᒡᔪᐊᖑᔪᓐᓇᕐᓂᖅ ᑕᐅᕙᓂ ᑕᓪᓕᒪᐅᓂᐊᖅᑐᓂ 5 ᐊᕐᕋᒍᓂ. ᑕᒪᓐᓇ ᐊᑑᑎᖃᖅᑐᖅ 
ᐊᑐᐃᓐᓇᐅᔪᓐᓇᖅᐳᖅ ᑕᐃᔅᓱᒧᖓᐃᓐᓇᖅ ᒥᓂᔅᑕᖓᓄᑦ ᐃᖃᓗᓕᕆᔨᕐᔪᐊᒃᑯᓐᓄᑦ ᐊᒻᒪᓗ 
ᑕᕆᐅᕐᒥᐅᑕᓕᕆᔨᖏᓐᓄᑦ ᑲᓇᑕᒥ ᑕᐃᒃᑯᐊ ᑲᓇᑕᒥ ᒪᓕᒐᒃᓴᐃᑦ ᐊᖏᕈᑕᐅᒍᑎᒃ ᒪᓕᒐᕈᖅᑎᑕᐅᓂᕐᒧᑦ.   

ᑕᕆᐅᕐᓄᑦ ᒪᓕᒐᐃᑦ (ᐃᓚᒋᔭᐅᓪᓗᑎᒃ ᓴᕿᑎᑦᑎᔪᓐᓇᐅᑎᓂᒃ ᒥᓂᔅᑕᒧᑦ ᑎᓕᔭᐅᔪᓐᓇᐅᑎᓂᒃ) ᐃᓗᐊᓃᒻᒪᑦ 
ᑐᑭᖃᖅᑎᑕᐅᓂᖏᓐᓂᒃ ‘ᓴᐳᓐᓂᐊᖅᑕᐅᓯᒪᕕᒃᓴᓂ” ᐃᓗᓕᖏᓐᓂ ᓄᓇᑖᕈᑎᓂ ᐊᖏᕈᑎᓂ 
ᑕᐃᒪᐃᓐᓂᖏᓄᓪᓗ ᒪᓕᒋᐊᖃᖅᐳᑦ ᓴᕿᑦᑎᑎᔪᓐᓇᕐᓂᕐᒧᑦ ᓴᐳᓐᓂᐊᖅᑕᐅᓯᒪᕝᕕᒃᓴᓂᒃ, ᐊᑐᖅᑕᐅᓂᖏᓐᓄᑦ 
ᓄᓇᑖᕈᑎᓄᑦ ᐊᖏᕈᑏᑦ. ᒐᕙᒪᒃᑯᑦ ᐃᖃᓇᐃᔭᕐᕕᖓᓐᓂ ᑕᒡᕙ ᑕᐃᒪᐃᓂᖓᓄᑦ 
ᐊᖏᖅᑕᐅᓯᒪᔭᕆᐊᖃᕐᓂᐊᖅᑐᑦ ᑕᐃᒃᑯᓄᖓ ᓄᓇᕗᒻᒥ ᐸᕐᓇᐃᔩᑦ ᑲᒥᓯᓇᒃᑯᖏᓐᓄᑦ (ᓯᕗᓂᐊᒍᑦ 
ᑎᒃᑯᐊᖅᑕᐅᓚᐅᖏᓂᖏᓐᓂᒃ ᐊᑐᕐᓗᑎᒃ ᑕᕆᐅᕐᓄᑦ ᒪᓕᒐᐃᑦ.  ᐸᕐᓇᐃᔨᒃᑯᑦ ᑲᒥᓯᓇᒃᑯᖏᑦ 
ᐱᒋᐊᖅᑎᑕᐅᔪᒪᓂᖏᓐᓂᒃ ᒪᓕᑦᑎᐊᕐᓂᕋᐃᒍᑎᒃ ᖃᓄᐃᓕᖓᖁᔭᐅᔪᓂᒃ ᒪᓕᒃᑕᐅᒧᒃᓴᓂᒃ ᒫᓐᓇᐅᔪᖅ 
ᑕᐃᒃᑯᓄᖓ ᕿᑭᖅᑖᓘᑉ ᐅᐊᖕᓇᖓᑕ ᐊᕕᒃᑐᖅᓯᒪᓂᖓᓄᑦ ᓄᓇᐃᑦ ᐊᑑᑎᒃᓴᖏᓐᓄᑦ ᐸᕐᓇᐅᑎᓂᒃ, 
ᐸᕐᓇᐃᔨᒃᑯᑦ ᓯᕗᒻᒧᐊᒃᑎᑦᑎᓂᐊᖅᐳᑦ ᑕᐃᒃᑯᓂᖓ ᐱᒋᐊᖅᑎᑕᐅᔪᒪᓂᖏᑦ ᑐᓂᔭᐅᓗᑎᒃ ᓄᓇᕗᒻᒥ 
ᐊᕙᑎᓕᕆᓂᕐᒧᑦ ᑲᑎᒪᔨᖏᓐᓄᑦ ᖃᐅᔨᓴᖅᑕᐅᓂᐊᕐᒪᑕ. ᒪᓕᖏᓐᓂᕋᖅᑕᐅᓯᒪᒍᑎᒃ 
ᖃᓄᐃᓕᖓᔭᕆᐊᖃᖅᑎᑕᐅᔪᓄᑦ ᐱᐅᓯᕆᔭᐅᔭᕆᐊᖃᕐᒥᔪᓂᒃ ᖃᓄᐃᓕᖓᔭᕆᐊᖃᕐᓂᖏᓄᓪᓗ 
ᐸᕐᓇᐃᔨᒃᑯᓐᓄᑦ, ᒪᓕᒋᐊᖃᖅᑎᑕᐅᓂᐊᕐᒥᔪᑦ ᑕᐃᒃᑯᓂᖓ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪᓗ 
ᐱᓕᕆᐊᖑᔪᒪᔪᓂᒃ ᑐᑭᓯᓂᐊᕈᑎᖃᕐᓂᕐᒧᑦ ᒪᓕᒐᕐᓂᒃ ᐊᑐᖅᑕᐅᔭᕆᐊᖃᕐᓂᖏᓐᓄᑦ.    

ᑎᑎᕋᖅᓯᒪᓂᖏᑦ 9.4.1-ᒥ ᓄᓇᑖᕈᑎᓂ ᐊᖏᕈᑎᓂ ᐅᖃᖅᓯᒪᖕᒥᔪᑦ ᒐᕙᒪᒃᑯᑦ ᑎᒥᖁᑎᖏᑦ ᑲᒪᔨᐅᔪᑦ 
ᓴᐳᓐᓂᐊᖅᑎᑦᑎᕙᖕᓂᕐᒧᑦ ᓄᓇᓂᒃ ᐃᒪᕐᓂᒡᓗ ᐊᒻᒪᓗ ᑕᐃᒃᑯᐊ ᑎᒃᑯᐊᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ 
ᐊᖏᖃᑎᒌᒐᓱᐊᕆᐊᖃᖅᑐᑦ ᑕᒪᒃᑯᓂᖓ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ 
ᐊᖏᕈᑎᑦ. ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪᓗ ᐃᖃᓗᓕᕆᔨᕐᔪᐊᒃᑯᑦ ᐊᒻᒪᓗ ᐊᐅᓪᓛᕈᑎᓕᕆᔨᒃᑯᑦ 



ᑲᓴᑕᒥ ᐃᓚᐅᕙᖕᓂᐊᖅᑐᑦ ᑕᐃᒃᑯᓂᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ 
ᐊᖏᖃᑎᒌᒎᑕᐅᒐᓱᐊᕐᓂᖏᓐᓂ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᑦ 
ᑕᒪᒃᑯᓄᖓ ᑕᓪᓗᕈᑎᐅᑉ ᐃᒪᖓᓂᒃ ᓴᐳᓐᓂᐊᖅᑕᐅᓯᒪᕕᒃᓴᖓᓄᑦ. ᐃᓚᒋᔭᐅᔪᑦ ᐱᓕᕆᖃᑎᒌᒃᑐᓄᑦ 
ᐱᔭᕆᖅᓯᒪᓇᓱᖕᓂᐊᖅᑐᑦ ᐃᓄᐃᑦ ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᓂᒃ ᐊᖏᕈᑎᓂᒃ ᑕᐅᕗᖓ 
ᑕᓪᓗᕈᑎᐅᑉ ᐃᒪᖓᓂᒃ ᓴᐳᓐᓂᐊᖅᑕᐅᓯᒪᕕᒃᓴᖓᓄᑦ ᑕᒫᓂ ᔪᓐ 2019-ᒥ ᐊᖏᕈᑎᖃᓕᕐᓗᑎᒃ ᐃᓄᐃᑦ 
ᐊᒃᑐᖅᑕᐅᓯᒪᓂᖏᓐᓄᑦ ᐃᑲᔫᓯᐊᖅᑖᕈᑎᒃᓴᖏᓐᓄᑦ ᐊᖏᕈᑎᓂᒃ ᖃᓄᖅᑑᕈᑕᐅᓂᐊᕐᒥᔪᓂᒃ ᑕᕆᐅᕐᒥ 
ᓴᐳᓐᓂᐊᖅᑕᐅᕕᒃᓴᐅᓕᕈᓐᓇᕐᓂᖓᓄᑦ ᑎᒃᑯᐊᖅᑕᐅᓂᐊᖅᑐᓂᒃ ᑕᐅᕙᓂ ᑐᕙᐃᔪᐃᑦᑑᑉ. ᑖᒃᑯᐊ ᑎᑎᖃᐃᑦ 
ᓴᕿᑎᑕᐅᓂᐊᖅᑐᑦ ᐃᓄᓕᒫᓄᑦ ᐊᖏᕈᑕᐅᓗᑎᒃ ᐊᑎᓕᐅᖅᑕᐅᓚᐅᕐᓗᑎᒃ ᑕᒪᐃᓐᓄᑦ ᐱᓕᕆᖃᑕᐅᔪᓄᑦ.  

ᐃᑲᔪᖅᓱᖅᑕᐅᑐᐊᕈᓂ ᑐᕙᐃᔪᐃᑦᑐᖅ ᑐᑭᒧᐊᕆᔨᑦ ᑲᑎᒪᔨᕋᓛᖏᓄᑦ, ᐃᓚᖃᕝᕕᐅᔪᖅ ᑭᒡᒐᖅᑐᐃᔨᖏᓂᒃ ᕿᑭᖅᑕᓂ, 
ᓄᓇᕘᑉ ᒐᕙᒪᖏᑕ ᐊᒻᒪᓗ ᑲᓇᑕᐅᑉ ᒐᕙᒪᑐᖃᒃᑯᖏᑦ, ᐃᒪᒻᒥᐅᑕᓕᕆᔨᒃᑯᑦ ᓯᕗᒧᐊᕆᓂᐊᖅᑐᑦ ᑖᔅᓱᒥᖓ 
ᐅᒃᑑᑎᒋᔭᒥᓂᒃ ᐱᒃᑲᓐᓂᕋᓱᐊᓪᓗᑎᒃ ᑭᒃᑯᓕᒫᓄᑦ ᑲᓇᑕᒥᐅᑕᓄᑦ ᐅᖃᐅᓯᖃᕝᕕᖏᒍᑦ ᐊᖅᑯᑎᒋᒍᓗ ᑲᓇᑕᐅᑉ 
ᕿᒥᕐᕈᐃᔾᔪᑖ ᐱᒋᐊᓕᓵᖅᑎᓪᓗᒍ ᔫᓂ 2019. ᑕᐃᑰᓇ ᐃᓄᓕᒫᓄᑦ ᐅᖃᐅᓯᒃᓴᓂᒃᕕᐅᔪᓐᓇᕐᓂᖓᓂ 
ᑐᓴᐅᒪᑎᑦᑎᓂᐊᕐᒪᑕ ᐱᒋᐊᖅᑎᑕᐅᔪᒪᓂᖏᓐᓂᒃ ᐊᒻᒪᓗ ᖃᓄᐃᓕᐅᕈᓯᕆᔭᐅᓂᐊᖅᑐᓂᒃ 
ᓴᕿᑎᑦᑎᕙᓪᓕᐊᔪᓐᓇᕐᓂᖏᓐᓂᒃ ᐊᒻᒪᓗ ᐃᓚᖃᕐᓗᑎᒃ ᒐᕙᒪᒃᑯᑦ ᐃᖃᓇᐃᔭᕐᕕᖓᓂᒃ 
ᐊᖏᖅᑕᐅᖁᔨᓂᕐᒥᓂᒃ ᑕᒪᒃᑯᓇᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᕗᒻᒥ ᐸᕐᓇᐃᔩᑦ 
ᑲᒥᓯᓇᒃᑯᖏᓐᓄᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔨᖏᓐᓄᑦ ᓯᕗᓂᐊᖑᑦ 
ᑲᔪᓯᔪᓐᓇᖅᓯᑎᑕᐅᓚᐅᖏᓂᖏᓐᓂᒃ ᐱᖑᖅᑎᑕᐅᔪᓐᓇᕐᓂᖅ.  

